
EUSKO JAURLARITZAK ORDAINKETA ESKUORDETUKO
TAULAK EGUNERATU DITU  

Hezkuntza sailak plazaratu ditu  bere web orrian 2018ko ordainketa eskuordetuari
dagozkion taulak,  eta orain arte  aplikatzen zituenak  – 2017koak -   ordezkatzen
diituzte. 

Taula  berri  hauek irakaskuntza publikoko irakasleek 2018an  izandako  lansarien
igoera jasotzen dute: % 1,5 urtarriletik ekainera eta 1,75 uztailetik aurrera. Horren
ondorioz  Gizarte  Ekimeneko  Ikastetxeek  jasotzen  duten  moduluetako  lansariei
dagokien atala ( zatirik handie handiena) ehuneko berdinean handituko da 2018ko
urtarriletik aurrera.

Hezkuntza Sailak jakitera eman digu urtarriletik aurrera ordainketa eskuordetuaren
bitartez  egingo  dituzten  diru-sarreretan,  2018ko  uztaila-abendua  aldiari  dagokion
taula ezarriko dutela. 

2018ko moduluaren batez besteko igoera %1,62 izan bada ere, Gizarte Ekimeneko
Ikastetxeetako  2008-09  Lan  hitzarmeneko  lansarien  taularekin  alderatuz  igoera
oinarrizko soldatan  %1eko soilik da, eta hirurtekoari dagokionez ez dago igoerarik.
Horrek urtarrileko nominan igoera hori egiteko aukera ematen die ikastetxeei.  

Kontzertuetatik at dauden langileak (0-3 zikloko langileak, hezitzaileak eta AZPkoak)
berriz,  %  1,75  igoera  izango  dute  urtarrileko  nominetan,  Kristua  Eskolak-etako
iturrien arabera. 

Halaber  Hezkuntza  sailak  ziurtatu  digu  Gizarte  ekimeneko  Ikastetxeek  urtarrilean
jasoko dutela 2018 osoko igoera hauei dagokien diru zenbatekoa. Ikastetxea izango
da langilei atzerapenak ordaindu beharko dizkiena, ordainketa eskuordetuan izan ala
ez.

Lansarien  igoera  hauek  ez  dira  Patronalen  esfortzuaren  ondorioak  Eusko
Jaurlaritzaren  2018ko  aurrekontuetako  egitasmoan  jasoak  baitziren  eta  2018ko
urritik  aurrera irakaskuntza publikoko irakasleek jasotzen zuten. Argi  dago aipatu
igoerak sindikatu guztiek plataforma bateratuan eskatutakotik (2018ko KPI + % 2)
urrun daudela.

Beraz, langile guztiok animatzen ditugu greba deialdiarekin bat egitera eta bihar,
Donostian 11:30ean Bulebarretik abituko den manifestazioan parte hartzera. 

GIZARTE EKIMENA BORROKAN!!

